
Yeesu akagendererya okubheehigirya

ega, "Mutakaasurumbara mumitima

gyenyu, mumwikirirye Waryubha, kweki
munyikirirye na oni. Muuna emenyo owa Taata.
Nyoore etakaabheeri ego, nkaabhakeererye.”




Kwa okubha ndagya okubhaseemerya emenyo.
Hand ndimara okubhaseemerya emenyo,
ndihunjuka kweki okubhagega, naho hand
ndingi, ha bheenyu mubhe hayo.




Oni Yoana omuhiiri weenyu kuimani, hdagwatana
na bheenyu kukunyanka na okwigumirirya
kurusumo rwa Yeesu na obhukama

bhwaye.




Waryubha na okuruusya

Naajibhibhwa kwa okutuurwa kwiginga rind
rirabhirikirwa ega, Patimo, kwa okubha
naaringa ndaraarika ering’ana rya /Z

Rumwigo Omutima Omurabhu akanyituumira, nkarora
ekitumbi kya ekikama murwire, kiikariirwe na oumwi,
und yaaringa yeekeeri-ko, yaaringa arang’esang’esa
bhukong’u, kya amagina ga obhwera obhunene ga
erangi enjomu enkangaaru.




Kimwi nkeegwa ebhibhumbwa bhyonsego murwire,
mukyaro, mukyaro kya abhaku, na munyanja,
bhireemba kwa hamwi ega,
"Weeki unud yeekeeri kukitumbi
kya ekikama, na Omwana wa
Ering’ondi, bhagungibhwe,
bhasuukwe,
bhahaanwe
obhukuru na
eginguru, koko
na koko!"

Kimwi nkarora omugi omurabhu gurya, Yerusaremu
enhya, gureetuuma okurwa murwire ku Waryubha.
Omugi guyo gwaringa guseemiibhwe kya omwenga und
agooderwe okugya kumusaaja waaye. Nkeegwa eriisi
erinene okurwa kukitumbi kya ekikama, riragamba
ega, "Maahd TS _
Emenyo ya \ g =
Waryubha / g

n-hamwi na \ %
abhantu, arimenya \ NN -
% |

hamwi na abhantu.

Bhonse bharibha \
abhantu bhaaye,

weeki aribha

Waryubha waabho."

Kimwi maraika akanyorokya oruuji rwa amanji gand
garahaana abhantu obhuhoru bhwa koko. Oruuji ruyo
rwaringa rurang’esang’esa kya ekirore, na rwaringa
ruragera okurwa kukitumbi kya ekikama ekya
Waryubha na Omwana wa Ering’ondi.




Omugi guyo, gutakwenda obhurabhu bhwa eryubha
kasi omweri, kwa okubha obhukuru bhwa
Waryubha bhuragumirikira, na Omwana

wa Ering’ondi ng’o ekorobhoi yaago.

Na kitarisoha-mo ekintu kyokyonse
ekikonu, kora omuntu wowonse

und arakora amang’ana
ga okujimya kasi ga
obhubheehi. Nawe,
abhantu bhand
bharisoha-mo,

m-band amariina
gaabho gang’oorerwe
mukitabho kya
obhuhoru bhwa

koko, ekya Omwana
wa Ering’ondi.




"Weeki aribheehya ameesori
gonsego mumeeso gaabho.
Kora oruku rutaribha-ho
kweki, kora okufumba kora
ekiriro kora obhururu.
Bhitaribha-ho kweki, kwa
okubha amang’ana ga akare
gayo gamariri okuhita.”




Omugi guyo, gutaribha-mo na ekintu kyokyonse kind
kithiimirwe na Waryubha. Ekitumbi kya ekikama kirya
ekya Waryubha na Omwana wa Ering’ondi kiribha
mumugi muyo, na abhagaya

bha Waryubha,
bharimusyengera.
Bharimurora
obhusu bhwaye,
ha eriina ryaye
riring’oorwa
kubhisyusu
bhyabho.




Nkarora abhaku bhonsego, abhakuru na abhake,
bheemiriiri embere ya ekitumbi kya ekikama kirya.
Nho, ebhitabho bhind bhyang’oorwa-mo amakorwa
ga abhantu bhonsego bhikakundukurwa.

Na kikakundukurwa ekitabho ekindi,

na kiyo kyaringa ekitabho kya

obhuhoru bhwa koko.




Abhaku bhayo bhakabhuturirwa ekiina, okurekana na
amakorwa gaabho gand gaang’oorwa mubhitabho
muyo. Na omuntu wowonse und eriina ryaye
ritaang’oorwa mukitabho kya obhuhoru bhwa

koko, yeeswa munyanja ya omururo.




Omutima wa Waryubha na omwenga wa Omwana wa
Ering’ondi bharamubhirikira Omukuru Yeesu eqa,
"Nuuje!” Na abhantu bhonsego bhanu bhariigwa
amang’ana ga ekitabho kiyo bhagambe ega, "Nuuje!”




Wowonse und yaana enyonta, na und areenda amanji,
yaaje anywe bhusa amanji ga obhuhoru bhwa koko.




Waryubha yaahanja bhukong’u abhantu
bhonsego bha mukyaro. Kiyo nkyo
kyakora akatuma Omwana waaye

omumwemwe yaaje mukyaro, naho,

kira omuntu und aramwikirirya
atabhura, nawe, abhe na

obhuhoru bhwa
koko.

Abharuumi 3:23
kwa okubha abhantu bhonsego bhaakora obhusarya, na |
okusuuhirwa na obhukuru bhwa Waryubha. __

Abharuumi 6:23 —
Omuntu wowonse und m-mugaya wa obhusarya, amariho '
gaaye, n-duku rwa koko. Nawe, bheetu Waryubha —
aratuhaana obhuhoru bhwa koko. Obhuhoru bhuyo —
bhutaringi amariho, hawe, m-mutuho gund turanyoora
okuhitira Kiristu Yeesu, Omukuru weetu.

Abhaebhurania 9:27
Kira omuntu areenderwa okukwa rumwigo, na hand
amariri okukwa, arabhuturirwa ekiina na Waryubha.




Abhaefeso 2:8,9 B
Waryubha yaabhatuurya kwa eriruguto ryaye,
kwa okubha mwamwikirirya Yeesu Kiristu.
Obhutuurya bhuyo, bhutakurekana na ekituunyo kyenyu
abheene, m-mutuho gwenyu okurwa ku Waryubha.
Ataabhatuurya kwa okurekana na amakorwa geenyu, kwa |__
ego, omuntu wowonse atariija okwigungya.

Abharuumi 10:9,10 -

Amang’ana gayo niiga, hand oraagambe kwa omunwa  |—

gwaho omwene ega, "Yeesu m-Mukuru,” na okwikirirya |—

mumutima gwaho ega, Waryubha yaamuhyukya okurwa [—

mubhaku, orituuribhwa na Waryubha. Omuntu —

akaamwikirirya Yeesu Kiristu kwa omutima gwaye

gonsego, hho arabharwa okubha omuheene embere ya

Waryubha. Akaagamba kwa omunwa gwaye ega,
aramwikirirya, nhho aratuuribhwa.




Yoana 3:16,17 Waryubha yaahanja bhukong’u abhantu
bhonsego bha mukyaro. Kiyo nkyo kyakora akatuma
Omwana waaye omumwemwe yaaje mukyaro, naho, kira
omuntu und aramwikirirya atabhura, nawe, abhe na
obhuhoru bhwa koko. Waryubha ataamutuma Omwana
waaye mukyaro, naho abhuturire ekiina abhantu, nawe, | __

abhatuurye okuhitira kuweeki.

1 Yoana 5:11-13 Obhwimiririri bhuyo m-bunu, Waryubha |—
atuheeri obhuhoru bhwa koko. Na obhuhoru bhuyo, —
twabhunyooreri kwa enjira ya okumwikirirya Omwana |—
waaye. Omuntu wowonse und yaana obhumwi na Omwana |[—
wa Waryubha, yaana obhuhoru bhuyo. Nawe, und ataana [
obhumwi nawe, ataana obhuhoru bhuyo. Mbang’ooreer:i
amang’ana ganu gonsego, bheenyu bhand mureekirirya
eriina rya Omwana wa Waryubha, naho mumanye eqaq,
muuna obhuhoru bhwa koko.




Yoana 14; 2 Abhakorinto 5;
Obhukundukuri 4, 21, 22

